


 

 

 

Na osnovu člana 55. Zakona o prevenciji i suzbijanju korupcije u Kantonu Sarajevo („Službene novine 

Kantona Sarajevo“, broj: 35/22 i 44/22), Uputstva za izradu i provođenje Plana integriteta Institucija javnog 

sektora u Kantonu Sarajevo, donesenog od strane Vlade Kantona Sarajevo broj: 02-04-43099-19.1/22 od 

20.10.2022. godine, strateških opredjeljenja i projekta Vlade Kantona Sarajevo, Zakona o ustanovama 

(''Službeni list R BiH'', br. 6/92, 8/93 i 13/94), Odluke o preuzimanju prava osnivača Javne ustanove 

Kantonalni zavod za zaštitu kulturno-historijskog i prirodnog naslijeđa Sarajevo („Službene novine Kantona 

Sarajevo“, broj 3/99, 31/7 i 1/13), Pravila Javne ustanove Kantonalni zavod za zaštitu kulturno-historijskog i 

prirodnog naslijeđa Sarajevo (broj 197/13 od 21.03.2013. godine, broj UO-933-2/15 od 01.10.2015. godine i 

broj UO/2-221/17 od 16.03.2017. godine i broj 11560-3/21 od 27.12.2021. godine), Upravni odbor JU 

Kantonalni zavod za zaštitu kulturno-historijskog i prirodnog naslijeđa Sarajevo na 17 (sedamnaestoj) 

redovnoj sjednici održanoj dana  29.11.2022. godine d o n o s i:  

  

 

PLAN INTEGRITETA 

JU KANTONALNI ZAVOD ZA ZAŠTITU KULTURNO-HISTORIJSKOG I PRIRODNOG NASLIJEĐA 

SARAJEVO 

 

NAPOMENA: 

 

Proces izrade Plana integriteta u JU Kantonalni zavod za zaštitu kulturno-historijskog i prirodnog naslijeđa 

Sarajevo počeo se provoditi u okviru projekta i strateških opredjeljenja Vlade Kantona Sarajevo, Pravila za 

izradu i provođenje planova integriteta u institucijama u Bosni i Hercegovini i na osnovu Odluke direktora 

JU Kantonalni zavod za zaštitu kulturno-historijskog i prirodnog naslijeđa Sarajevo broj: 1280/22 od 

15.07.2022. godine. 

Stupanjem na snagu Zakona o prevenciji i suzbijanju korupcije u Kantonu Sarajevo („Službene novine 

Kantona Sarajevo“, broj: 35/22 i 44/22)  Na sjednici Upravnog odbora Zavoda održanoj 17.10.2022. godine 

usaglašeno je da će se saćekati donošenje Plana integriteta do donošenja Uputstva za izradu i provođenje 

Plana integriteta Institucija javnog sektora u Kantonu Sarajevo, donesenog od strane Vlade Kantona 

Sarajevo, kako bi se Plan integriteta JU Kantonalni zavod za zaštitu kulturno-historijskog i prirodnog 

naslijeđa Sarajevo usaglasio i prilagodio sa pomenutim Zakonom i Uputstvom. 

Osnovne informacije o JU i odgovornim osobama za izradu i provođenje plana integriteta 

 

Naziv ustanove: JU Kantonalni zavod za zaštitu kulturno-historijskog i prirodnog naslijeđa Sarajevo 

Adresa: Josipa Štadlera 32, 71 000 Sarajevo 

E-mail javne ustanove: heritsa@bih.net.ba 

Broj telefona javne ustanove: +387 33 475 020 

Ime i prezime rukovodioca javne ustanove: dr. sci. Boris Trapara, dipl. ing. arh. 

Imena i prezimena koordinatora, menadžera integriteta i članova radne grupe za izradu plana 

integriteta: 

1. Emir Ramić – koordinator radne grupe 

2. Nina Tikveša – zamjenik koordinatora radne grupe (menadžer integriteta) 

3. Mirha Šabanović – članica radne grupe  

4. Erna Dautbegović – članica radne grupe 

5. Selma Karačević-Kapić – članica radne grupe 

6. Vedad Bezdrob – član radne grupe 

7. Sejda Handžić – članica radne grupe  

8. Nafija Džindo – članica radne grupe  

 

 

Plan integriteta je usvojen 29.11.2022. godine 

Nina Tikveša – menadžer integriteta  

e-mail adresa: nina.tikvesa@spomenici-sa.ba 

tel:  

IZVJEŠTAJ RADNE GRUPE O STANJU INTEGRITETA U JU KANTONALNI ZAVOD ZA ZAŠTITU 

KULTURNO-HISTORIJSKOG I PRIRODNOG NASLIJEĐA SARAJEVO 

 

Radna grupa je na osnovu svojih znanja i iskustava započela izradu Plana integriteta s namjerom da se 

identificiraju ključni procesi preduzeća koji su podložni narušavanju integriteta. U tom procesu smo pristupili 

sveobuhvatnoj procjeni stanja integriteta u instituciji i početnoj analizi stanja integriteta, gdje je između ostalog 

sačinjen i Program rada radne grupe. Na osnovnom razmatranju Plana integriteta je uočeno da su procesi 

kontrole itekako rizični za narušavanje integriteta, ali  i da veliki dio sistemskih rizika i različitih nivoa vlasti 

koji su uključeni u nedostatak kontrole značajno utiču na integritet. Radna grupa je održala tri zvanična 

sastanka, ali se održalo i više pojedinačnih sastanaka. Plan integriteta i rangiranje rizika preduzeća i faktora 

rizika je izrađen u skladu sa Zakonom o prevenciji i suzbijanju korupcije u Kantonu Sarajevo i Uputstva za 

izradu i provođenje plana integriteta institucija javnog sektora u Kantonu Sarajevo.  

 

Posebno su kao rizici istaknuti procesi: 

 Saglasnosti i mišljenja, zaštita prirodne baštine i zaštita i očuvanje naslijeđa;  

 Rad sa strankama u procesima izdavanja saglasnosti i stručnih mišljenja; 

 Zaštita prirodne baštine i naslijeđa; 

 Procesi izrade propisa i akata Zavoda i 

 Finansijsko poslovanje Zavoda. 

 

Pored toga su se kao rizici istakli i procesi koji se odnose na opće oblasti djelovanja institucije, poput: 

 

 Upravljanja institucijom i organizacijom rada; 

 Postupci javnih nabavki; 

 Transparentnost u radu, uključujući i internu komunikaciju; 

 Prijavljivanje narušavanja integriteta i zaštita prijavitelja korupcije. 

 

Opis radnih mjesta koja su naročito podložna korupciji i drugim oblicima narušavanja integriteta 

 

Organizacija rada Zavoda podijeljena je na osnovne organizacione jedinice, odnosno sektore, koji u 

nedostatku kadra nemaju svoje rukovodioce. S tim u vezi, nije moguće navesti radna mjesta koja su naročito 

podložna korupciji i drugim oblicima narušavanja integriteta. 

